
		Neidio i'r panel llywio
		Neidio i'r bar chwilio
		Gwirwyd y dudalen hon
Gelwir creadur bach diniwed arall yn neidr, sef
y Neidr Ddafad. Y mae hon yn medru cau ac agor
ei llygaid, ond y mae llygaid neidr bob amser
megis yn agored.

3. Ym mis Awst diweddaf, gwelwyd neidr yn
gwrando ar ganu, ac yn ei fwynhau. Yn ystod
angladd yn Lleyn y bu hyn. Yr oedd y person
yn sefyll wrth y bedd a'r galarwyr yn canu emyn
lleddf. A gwelid neidr, wedi dod o rywle, yn codi
ei phen cyn uched ag y medrai, ac yn ymysgwyd
yn ôl a blaen gyda'r canu. Tra darllenid y bennod
gladdu, aeth y neidr o'r golwg. Ond pan gododd
nodau prudd "Yn y dyfroedd mawr a'r tonnau,"
daeth y neidr i'w lle wedyn, a siglai ei chorff yn ôl
ac ymlaen gyda'r sŵn.

